
Gaur irekiko da N-121-A errepidearen Bera eta Behobia arteko tartea
Inaugurazioa Nafarroa eta Gipuzkoa lotzen dituen Endarlatsako zubi berrian egin da.
Ostirala, 2009ko ekainaren 29a. Nafarroako Gobernuko Presidentea, Miguel Sanz Sesma, eta Gipuzkoako diputatu nagusi den Markel Olano, gaur goizean Bera eta Behobia arteko tartearen inaugurazioan izan dira, Iruñea-Behobia N-121-A errepidean.

Nafarroako Gobernuko Presidentea, Miguel Sanz Sesma, eta Gipuzkoako diputatu nagusi den Markel Olano, gaur goizean Bera eta Behobia arteko tartearen inaugurazioan izan dira, Iruñea-Behobia N-121-A errepidean.
Ekitaldi horretan, Endarlatsako zubi berrian egindakoan, besteak beste, Nafarroako Foru Komunetatetik, bigarren presidenteordea eta Ekonomia eta Ogasun sailburua izan dira, Álvaro Miranda Simavilla; halaber, Laura Alba Cuadrado, Herri-Lan, Garraio eta Komunikazio sailburua eta Bera, Lesaka, Igantzi, Arantza eta Etxalarreko alkateak, lan horren onuradun nagusiak izango diren udalerrietakoak hain zuzen ere.
Endarlatsako zubia
Zubi berriak, Javier Mendiola ingeniari nafarrak diseinatutakoak, 190 metro ditu, 20 metro bakoitzeko habe-taula batean eutsita. Altzairuzko 1.000 tona ditu eta argidun 100 metroko arku metalikoaren gainean eusten da Bidasoa ibaiaren gainean. Gogoratu behar dugu osatzen duten bi arku erdiak ahokatzeko 24 ordu behar izan zirela arkua bera osatu arte.

Obra hori, lankidetzako hitzarmenaren alderdia da, 2004ko maiatzean Nafarroako Gobernuak eta Gipuzkoako Foru Aldundiak sinatutakoa. Proiektuaren %100 Nafarroako Gobernuak finantzatu du, eta eraikuntza lanak %50ean bi administrazioek finantzatu dituzte (Nafarroako Gobernuak 9,8 milioi euro eman zituen, bidezubiei eta Foru Komunitatetako sarbideei zegozkienak).

Bestalde, bidezubia eraikitzeko Gipuzkoako Foru Aldundiaren ekarpena Laskoain-Endarlatsa tartearen aurrekontuko 60 milioitan biltzen da.

Bera-Endarlatsa tartea (Nafarroa)
Tarte hori, Nafarroako Gobernuak esleitutakoa, gaur egungo N-121-A errepidearen 67. kilometroan hasten da, behin Berako saihesbidea pasata Behobiarako bidean. 2.533 metro ditu eta zubi berriaren inguruan amaitzen da.

Lehen 200 metroetan gaur egungo errepidearen plataforma aprobetxatu da, zabalduta eta proiektuan zehaztutako parametroetara egokituta. Behin hori gaindituta, trazatua egungo errepidearekiko saihesbidean doa Berako esteka pasatu artean, hor berriro ere gainjarri egiten baitira. Lotura horrek etorkizuneko poligono industrialerako sarbidea eskainiko du eta era berean, itzulbideak eta tokiko erabiltzaileen sarbideak artikulatuko ditu.
Ondoren, trazatu berria banatu egiten da eta Bidasoa ibaia gurutzatzen du birritan  230 eta 197 metroko bidezubi sendoen bidez. Bien arteko lotura trintxerako tartearen bidez egiten da, leherketen bidez exekutatutako harri gaineko ebaketa gogorrekin.

Zeharkako alderdia 13,50 metroko galtzada bakarraz osatuta dago, hiru karriletan banatuta, bi Iruñerako bidean eta hirugarrena Behobiarakoan, alderdi bakoitzean 1.50 metroko bazterbidearekin.
Laskoain-Endarlatsa tartea (Gipuzkoa)

Laskoain eta Endarlatsa arteko N-121-A errepidearen berrikuntzak 6,6 kilometro ditu eta bi sasi-esteka ditu Intxaurreta eta Gurutze zonaldeetan; halaber, biribilgune berria Puntxasen. Era berean, bi tunel egin dira (Lambarri, 447 metrokoa eta Intxaurreta, 105 metrokoa).

Trazatu berria hainbat ibarbideren gurutzerako lau bidezubirekin eta Bidasoa ibaiaren gainean izango den diseinuzko zubi berri batekin osatuko da, 190 metrokoa.

Errepideak hiru karril izango ditu trazatuaren zati handi batean, tunelak diren zonaldeko bi karrilen tartean eta Behobiako azken trazatuko lau karrileko tartean izan ezik. 

Halaber, errepidearekin batera bidegorri paraleloa eraikiko da, errepideari atxikitutako lur-berdinketa berria izango dena; beste tarte batzuetan, egungo errepidetik edo Bidasoako trenbidearen antzinako lur-berdinketan zehar joango da.
Berrikuntza horrek Nafarroa-Gipuzkoa arteko konexioa hobetuko du eta era berean, egunero 11.000 ibilgailu jasotzen dituen trafikoaren bide-segurtasuna hobetuko du.

Iruña-Behobia ardatza
N-121-A errepidea Nafarroako Interes Orokorrekotzat jotako sareko korridore handienetarikoa da. Berez, obra zaila da, proiektuaren ezaugarriak, zonaldearen orografia eta ingurunearekiko begirunea kontuan hartzen baditugu; halaber, errepide horrek egunero ibilgailu ugari hartzen ditu (8.387 2008. urtean, horietako %23,20 trafiko astuna), eta tokiko erakundeek aurreikusi eta eskatu bezala, obraren bost tarteak aldi berean egiten ari dira, denbora aurrezteko asmoz.

Trazatuak Bidasoa ibaiaren bidea jarraitzen du eta egindako lanen helburua trafiko gaitasuna handitzea da, bide azkarraren ezaugarriak eskainiko dizkion trazatu berriarekin, aurreratzeko karrilak jarrita eta ibilbidearen segurtasuna eta erosotasuna hobetuta. 

Halaber, gogorarazi Nafarroan zeharko N-121-A errepidearen hobekuntza-lanak Foru Exekutiboaren Errepideetako Lurralde-Plangintzaren barruan direla, eta bost tartetan garatzen direla: Ostiz saihesbidea (2,7 kilometro, pasa den otsailean abian jarri zirenak), Sunbilla-Etxalar (4,1 kilometro) eta Etxalar-Bera (3,7 kilometro), udan abian jarriko direnak, Bera-Endarlatsa (2,5 kilometro) eta Endarlatsako Zubia (190 metro).

Ekintzaren luzera orotara (Nafarroan zehar) 13.299 metrokoa da eta bertan 13 bidezubi, 17 egitura, 2 tunel eta 8 esteka eraikiko dira. Aurrekontua orotara 74.751.601 €-koa da eta aurreikusten da zerbitzua bere osotasunean uda honetarako egotea, Sunbilla eta Bera arteko tartea amaituta. Izan ere, alderdi horretako lanak bi tartetan banatuta daude: Sunbilla-Etxalar (4,1 kilometro) eta Etxalar-Bera (3,7 kilometro).

